
        
      ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊՐՈԲԱՑԻԱՅԻ ԾԱՌԱՅՈՒԹՅԱՆ ՆԵՐՔԻՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 5-Ի N 395-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՏԱՐՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ առողջապահության նախարարություն
	17.11.2022թ.

	
	N ԱԱ/11/27591-2022

	
	 

	      «Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը հաստատելու մասին» կառավարության որոշման նախագծի հավելվածի 125-րդ և 126-րդ կետերում «պրոբացիայի շահառուի բնակության վայրի բժշկական օգնություն և սպասարկում իրականացնող հաստատությանը» բառերը փոխարինել «այն առողջության առաջնային պահպանման ծառայություններ մատուցող բժշկական հաստատությանը, որտեղ գրանցված է պրոբացիայի շահառուն» բառերով:
	Չի ընդունվել
«Պրոբացիայի մասին» ՀՀ օրենքի 19-րդ հոդվածի 2-րդ մասի համաձայն՝ «պրոբացիայի ծառայողը տեղեկացնում է պրոբացիայի շահառուի բնակության վայրի բժշկական օգնություն և սպասարկում իրականացնող հաստատությանը»:


	2. ՀՀ պաշտպանության նախարարություն
	17.11.2022թ.

	
	N ՊՆ/510/5534-2022

	     «Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը հաստատելու մասին» ՀՀ կառավարության որոշման նախագիծ.	
1. առաջարկում ենք կանոնակարգի 8-րդ և 11-րդ կետերով սահմանված ժամկետները համապատասխանեցնել քրեակատարողական օրենսգրքի (այսուհետ՝ օրենսգիրք) 26-րդ հոդվածի 4-րդ, 28-րդ հոդվածի 1-ին և 31-րդ հոդվածի 2-րդ մասերի կարգավորումներին
	Ընդունվել է, կատարվել են համապատասխան փոփոխություններ:

	2. կանոնակարգի 4-րդ գլխի 17-րդ կետը անհրաժեշտ է համապատասխանեցնել օրենսգրքի 28-րդ հոդվածի 1-ին մասի կարգավորումներին, մասնավորապես պրոբացիայի ծառայությունը անհապաղ, բայց ոչ ուշ քան երկու աշխատանքային օրվա ընթացքում, նախքան միջնորդություն ներկայացնելը, կազմում է նաև արձանագրություն
	Ընդունվել է, կատարվել է համապատասխան փոփոխություն:

	3. կանոնակարգի 5-րդ գլխի շրջանակներում անհրաժեշտ է հստակեցնել, թե արդյոք դրանով իրացվում է օրենսգրքի 30-րդ հոդվածի 5-րդ մասով նախատեսված՝ համապատասխան հարաբերությունները ՀՀ կառավարության որոշմամբ սահմանելու օրենսդրական պահանջը
	Ընդունվել է ի գիտություն: Կանոնակարգի 5-րդ գլխով հստակ կարգավորվում են ՀՀ քրեակատարողական օրենսգրքի 30-րդ հոդվածի 5-րդ մասով նախատեսված հարաբերությունները՝ բացակայում են լրացուցիչ փոփոխություններ կատարելու անհրաժեշտությունը:

	4. կանոնակարգի 51-րդ կետում զինվորական կոմիսարիատի կողմից հետադարձ գրություն ուղարկելու դրույթը հանել, քանի որ այն նախատեսված չէ օրենսգրքի 32-րդ հոդվածի 5-րդ մասում
	Ընդունվել է, կատարվել է համապատասխան փոփոխություն:

	5. կանոնակարգի 54-րդ կետում «5-օրյա ժամկետում» բառերը փոխարինել «5 աշխատանքային օրվա ընթացքում» բառերով՝ հիմք ընդունելով օրենսգրքի 32-րդ հոդվածի 7-րդ մասի պահանջը
	Ընդունվել է, կատարվել է համապատասխան փոփոխություն:

	6. կանոնակարգի 56-րդ կետով սահմանված ժամկետը առաջարկվում է համապատասխանեցնել օրենսգրքի 35-րդ հոդվածի 2-րդ մասով նախատեսված ժամկետներին՝ տարբերակելով ազատությունից զրկելու հետ չկապված և ազատությունից զրկելու հետ կապված պատիժների կատարման համար նախատեսված  ժամկետները:
	Ընդունվել է, կատարվել է համապատասխան փոփոխություն:

	3. ՀՀ պետական եկամուտների կոմիտե
	21.11.2022թ.

	
	N 01/11-1/83547-2022

	Դիտողություններ և առաջարկություններ չունի:
	Ընդունվել է ի գիտություն:
  

	4. ՀՀ գլխավոր դատախազություն
	22.11.2022թ.

	
	N 02/20.4/16758-2022

	
	

		«Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը հաստատելու մասին ՀՀ կառավարության որոշման նախագծի (այսուհետ՝ Նախագիծ) 133-134-րդ կետերը կարգավորման են ենթարկում պատիժը պայմանակորեն չկիրառելիս կամ պատժից պայմանական վաղաժամկետ ազատելիս սահմանված փորձաշրջանի ընթացքում պրոբացիայի ծառայության կողմից իրականացվող վերահսկողության կարգը և վերահսկողությունից ու դատարանի կողմից սահմանված պարտականությունների կատարումից խուսափելու դեպքում վրա հասնող իրավական հետևանքները:
Ըստ այդմ, եթե պրոբացիայի շահառուն փորձաշրջանի ընթացքում կրկին կատարում է կանոնակարգի 133-րդ կետով նշված խախտումը, ապա Ստորաբաժանման ղեկավարը 3 աշխատանքային օրվա ընթացքում պատիժը պայմանականորեն չկիրառելու կամ պատժից պայմանական վաղաժամկետ ազատելու վերաբերյալ որոշումը վերացնելու և նրան պատիժը կրելու ուղարկելու մասին միջնորդություն է ներկայացնում դատարան: 
Պատիժը պայմանականորեն չկիրառելու ինստիտուտի կիրառման կարգը սահմանող ՀՀ քրեական օրենսգրքի 84-րդ հոդվածի 9-րդ մասի համաձայն՝  Եթե դատապարտյալը փորձաշրջանի ընթացքում խուսափում է դատարանի սահմանած պարտականությունները կատարելուց, վերահսկողությունից կամ դատարանի նշանակած անվտանգության միջոցը կամ լրացուցիչ պատիժը կատարելուց, ապա համակողմանի գնահատման ենթարկելով խուսափելու պատճառները՝ դատարանը վերացնում է անձի նկատմամբ նշանակված պատիժը պայմանականորեն չկիրառելը կամ դատապարտյալի վարքագծի նկատմամբ վերահսկողություն իրականացնող իրավասու մարմնի կամ դատապարտյալի միջնորդությամբ մինչև 1 տարի ժամկետով երկարաձգում է անձի նկատմամբ նշանակված փորձաշրջանի ժամկետը, այդ թվում` առավելագույն` 5 տարի ժամկետով նշանակված փորձաշրջանի ժամկետը:
Նախագծում փորձաշրջանի ժամկետի երկարացման իրավական հնարավորությունը որևէ ձևով իրավական կարգավորման չի ենթարկվել: Այսպես՝ պարզ չէ, թե դատարանի սահմանած պարտականությունները կատարելուց, վերահսկողությունից կամ դատարանի նշանակած անվտանգության միջոցը կամ լրացուցիչ պատիժը կատարելուց խուսափելու որ դեպքերում է, որ պրոբացիայի ծառայությունը   միջնորդում է երկարաձգել նշանակված փորձաշրջանի ժամկետը: Բացի այդ, Նախագծով կարգավորման ենթարկված չէ փորձաշրջանի ժամկետը երկարաձգելուց հետո դատապարտյալի նկատմամբ իրականացվող վերահսկողության կարգը:
Ըստ այդմ, առաջարկում ենք վերոգրյալի համատեքստում Նախագիծը ենթարկել լրամշակման:
	Ընդունվել է մասնակի, մինչև մեկ տարի ժամկետով փորձաշրջանի երկարացման կարգավորումները՝ համակողմանի գնահատման ենթարկելով խուսափելու պատճառները, սահմանվել են:

	5. ՀՀ ոստիկանություն
	22.11.2022թ.

	
	N 1/21/102477-22

	Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը հաստատելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք.
1. Նախագծի 9-րդ կետի համաձայն՝ Ոստիկանությունը դատապարտյալին հայտնաբերելու ուղղությամբ ձեռնարկած միջոցների և դրանց արդյունքների մասին կոնկրետ ժամկետներում պարտավոր է գրավոր տեղեկացնել Պրոբացիայի ծառայությանը, ինչը չի կարելի դիտարկել որպես Ոստիկանության մասին օրենքի 17-րդ հոդվածի 1-ին մասի 5-րդ կետով նախատեսված աջակցություն Պրոբացիայի ծառայությանը, քանի որ դատապարտյալին հայտնաբերելու ուղղությամբ միջոցների ձեռնարկումը ենթադրում է լայնածավալ գործողություններ և պահանջում է տևական ժամանակ:
Նախագծի 9-րդ կետով, ըստ էության, ՀՀ արդարադատության նախարարության պրոբացիայի ծառայության ներքին կանոնակարգով Ոստիկանության վրա դրվում է նոր պարտավորություն, ինչը հակասում է Ոստիկանության մասին օրենքի 2-րդ և 17-րդ հոդվածներին:
Առաջարկվում է Նախագծի 9-րդ կետը հանել, քանի որ պրոբացիայի շահառուին հայտնաբերելու դեպքում Ոստիկանության գործողությունները հստակ սահմանված են Պրոբացիայի մասին օրենքի 24-րդ հոդվածի 6-րդ մասով և դրա վերաբերյալ արդեն իսկ հղում է կատարվում Նախագծի 8-րդ կետում:
Նույն տրամաբանությամբ, առաջարկվում է փոփոխություններ կատարել Նախագծի 58-րդ և 110-րդ կետերում: Մասնավորապես՝ առաջարկվում է 58-րդ կետում դիմում բառը փոխարինել տեղեկացնում բառով, ՝ դատապարտյալին հայտնաբերելու նպատակով բառերը հանել, իսկ Նախագծի 110-րդ կետը շարադրել հետևյալ խմբագրությամբ.
110. Հայաստանի Հանրապետության ոստիկանությունը պրոբացիայի շահառուին հայտնաբերելու դեպքում այդ մասին անհապաղ տեղեկացնում է Պրոբացիայի ծառայությանը::
	Ընդունվել է, կատարվել է համապատասխան փոփոխություն:

	2. ՀՀ քրեակատարողական օրենսգրքի 13-րդ հոդվածի 2-րդ մասի համաձայն՝ օտարերկրյա քաղաքացուն Հայաստանի Հանրապետության տարածքից վտարելու կատարումն ապահովում է պրոբացիայի ծառայությունը՝ Հայաստանի Հանրապետության ոստիկանության աջակցությամբ: Նույն օրենսգրքի 35-րդ հոդվածի 3-րդ մասի համաձայն՝ օտարերկրյա քաղաքացու վտարման օրը, երթուղին, պետական սահմանի անցման կետը և վտարմանն առնչվող՝ եզրափակիչ դատական ակտով չկարգավորված այլ հարցերը որոշում է պրոբացիայի ծառայությունը՝ համագործակցելով Հայաստանի Հանրապետության ոստիկանության և այլ պետական մարմինների հետ: Մինչդեռ, Նախագծի 63-րդ կետից ակնհայտ է դառնում, որ ՀՀ տարածքից օտարերկրյա քաղաքացու վտարումը, առանց Պրոբացիայի ծառայության մասնակցության, պետք է կատարի ՀՀ ոստիկանությունը: Այս առումով, Նախագծի 63-րդ կետը հակասում է ՀՀ քրեակատարողական օրենսգրքի և Ոստիկանության մասին օրենքի դրույթներին: Բացի այդ, Ոստիկանության մասին օրենքի 2-րդ հոդվածի 2-րդ մասի համաձայն՝ ոստիկանության վրա այլ խնդիրներ կարող են դրվել միայն օրենքով:
	Ընդունվել է, 63-րդ կետի առաջին նախադասությունը հանվել է:

	3. Նախագծի 162-րդ, 163-րդ, 180-րդ և 181-րդ կետերով ոստիկանության տարածքային ստորաբաժանումների վրա դրվել են լրացուցիչ պարտականություններ, որոնք կարող են էականորեն ավելացնել ծանրաբեռնվածությունը: Բացի այդ, նշված կարգավորումները հակասում են Ոստիկանության մասին օրենքի 2-րդ և 17-րդ հոդվածների, ինչպես նաև՝ Պրոբացիայի մասին օրենքի պահանջներին:
	Չի ընդունվել, Նախագծի 162-րդ, 163-րդ, 180-րդ և 181-րդ կետերով ոստիկանության վրա ոչ թե դրվում են լրացուցիչ պարտականություններ, այլ տրամադրվում է աջակցություն: Ոստիկանության մասին օրենքի 11-րդ հոդվածի 1-ին մասի 7-րդ կետի համաձայն՝ ոստիկանությունը պարտավոր է աջակցել հանրային ծառայողներին և այլ պաշտոնատար անձանց՝ օրենքով նախատեսված իրենց լիազորությունները կատարելիս, եթե առանձին քաղաքացիներ չեն ենթարկվում նրանց օրինական պահանջներին կամ խոչընդոտում են նրանց լիազորությունների իրականացմանը:

	6. ՀՀ ազգային անվտանգության ծառայություն
	22.11.2022թ.

	
	N 11/1364

	Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը հաստատելու մասին ՀՀ կառավարության որոշման նախագծի վերաբերյալ ներկայացվուն են հետևյալ առաջարկությունները.
1. Հավելվածի 1-ին կետում պատժից բառը փոխարինել պատիժը կրելուց բառերով, իսկ պատժի կրումը բառերը՝ պատժի կատարումը բառերով՝ հաշվի առնելով ՀՀ քրեական օրենսգրքի 85-րդ և 86-րդ հոդվածները, համապատասխան փոփոխություններ կատարելով նաև նախագծի ամբողջ տեքստում:
	Ընդունվել է, կատարվել են համապատասխան փոփոխություններ:

	2. 19-րդ կետում դատական ակտերի հարկադիր բառերը փոխարինել Հարկադիր բառով՝ հաշվի առնելով Պետական կառավարման համակարգի մարմինների մասին օրենքի 6-րդ հոդվածի 2-րդ մասի 1-ին կետը՝ համապատասխան փոփոխություններ կատարելով նախագծի ամբողջ տեքստում:
	Ընդունվել է, կատարվել են համապատասխան փոփոխություններ նաև 20-րդ հոդվածում:

	[bookmark: _Hlk123075571]3. 56-րդ կետը քաղաքացուն բառից հետո լրացնել Հայաստանի Հանրապետության տարածքից բառերով:
	Ընդունվել է, կատարվել է համապատասխան փոփոխություն:

	4. 111-րդ կետից մինչև բառը հանել:
	Ընդունվել է, կատարվել է համապատասխան փոփոխություն:

	5. 132-րդ կետում հավելվածի բառը փոխարինել կանոնակարգի բառով:
	Ընդունվել է, կատարվել է համապատասխան փոփոխություն:

	6. 155-րդ կետում անհրաժեշտ է հստակեցնել հղումը, մասնավորապես թե ի՞նչ 20-րդ գլխի մասին է խոսքը, իսկ հոդվածում բառը փոխարինել կետում բառով:
	Ընդունվել է, կատարվել են համապատասխան փոփոխություններ:

	7. 166-րդ կետում անհրաժեշտ է հստակեցնել հղումը, քանի որ Ձև 15-ը վերաբերում է էլեկտրոնային հսկողության միջոցի կիրառման պայմանների խախտման մասին նախազգուշացմանը:
	Ընդունվել է, տես Ձև 18 և 19

	8. 198-րդ կետի կապակցությամբ անհրաժեշտ է նկատի ունենալ, որ կանոնակարգի 2-րդ կետով նպատակներ նախատեսված չեն, այլ սահմանվում են Պրոբացիայի ծառայության լիազորությունները:
	Ընդունվել է, կատարվել է համապատասխան փոփոխություն:

	9. Ձև 2-ում իրավական մարմիններին բառերը փոխարինել իրավապահ մարմիններին բառերով, միաժամանակ, հստակեցման կարիք ունի թմրադեղեր հասկացությունը:
	Ընդունվել է, կատարվել են համապատասխան փոփոխություններ:

	7. ՀՀ հակակոռուպցիոն կոմիտե
	22.11.2022թ.

	
	N 18-10571գ-22

	Դիտողություններ և առաջարկություններ չունի:
	Ընդունվել է ի գիտություն

	8.ՀՀ բարձրագույն դատական խորհուրդ
	23.11.2022թ.

	
	N ԴԴ/630-22

	Դիտողություններ և առաջարկություններ չունի:
	Ընդունվել է ի գիտություն

	9. ՀՀ քննչական կոմիտե
	23.11.2022թ.

	
	N 01/22/141585-2022

	Դիտողություններ և առաջարկություններ չունի:
	Ընդունվել է ի գիտություն

	10. ՀՀ բարձր տեխնոլոգիական արդյունաբերության նախարարություն
	24.11.2022թ.

	
	N 01/17․2/9817-2022

	Դիտողություններ և առաջարկություններ չունի:
	Ընդունվել է ի գիտություն

	11. ՀՀ ֆինանսների նախարարություն
	28.11.2022թ.

	
	N 01/11-4/20623-2022

	1. «ՀՀ արդարադատության նախարարության պրոբացիայի ծառայության ներքին կանոնակարգը հաստատելու մասին» որոշման Նախագծի վերաբերյալ առաջարկում ենք Նախագծի Հավելվածի 19-րդ և 20-րդ կետերից հանել «Դատական ակտերի» բառերը:
	Ընդունվել է, կատարվել են համապատասխան փոփոխություններ:

	12. ՀՀ մարդու իրավունքների պաշտպան
	09.12.2022թ.

	
	N 01/13.3/6019-2022

	    «Հայաստանի Հանրապետության արդարադատության նախարարության Պրոբացիայի ծառայության ներքին կանոնակարգը հաստատելու մասին» Հայաստանի Հանրապետության կառավարության որոշման նախագծի  Հավելվածի 1-ին կետի համաձայն՝ Հայաստանի Հանրապետության «Հայաստանի Հանրապետության արդարադատության նախարարության Պրոբացիայի ծառայության ներքին կանոնակարգը հաստատելու մասին» Հայաստանի Հանրապետության կառավարության որոշման նախագծի Հավելվածի 1-ին կետի համաձայն՝ Հայաստանի Հանրապետության արդարադատության նախարարության պրոբացիայի ծառայության ներքին կանոնակարգը՝ այլընտրանքային խափանման միջոցների, ազատությունից զրկելու հետ չկապված պատիժների, անվտանգության միջոցների կատարման, պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջան նշանակելու, պատժի կրումը հետաձգված անձանց նկատմամբ վերահսկողության իրականացման և խորհրդատվական զեկույցի տրամադրման կարգի և պայմանների ամբողջությունն է։
     «Պրոբացիայի մասին» օրենքի 1-ին հոդվածի համաձայն՝ «Պրոբացիայի մասին» օրենքը կարգավորում է պրոբացիայի նպատակները, խնդիրները, սկզբունքները, կազմակերպման և գործունեության հիմունքները, այլընտրանքային խափանման միջոցների, ազատությունից զրկելու հետ չկապված պատիժների, անվտանգության միջոցների, պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջան նշանակելու, պատժի կրումը հետաձգված անձանց նկատմամբ վերահսկողության իրականացման և զեկույցի տրամադրման կարգի, պրոբացիայի անչափահաս շահառուների նկատմամբ իրականացվող պրոբացիայի առանձնահատկությունների, ինչպես նաև պրոբացիայի պետական ծառայության գործունեության հետ կապված հարաբերությունները:
Վերոգրյալ հոդվածից բխում է, որ պրոբացիայի ծառայությունը պետական ծառայություն է, և հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 4-րդ մասը, ըստ որի նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը, անհրաժեշտ է նախ Նախագծում առաջին կիրառմամբ ավելացնել, որ պրոբացիան պետական ծառայություն է, ապա փակագծերով նշել կրճատ տարբերակը:
	Չի ընդունվել, քանի որ Պետական կառավարման համակարգի մարմինների մասին օրենքի 6-րդ հոդվածի 2-րդ մասի 3-րդ կետը կիրառում է Պրոբացիայի ծառայություն ձևակերպումը:


	Նախագծի Հավելվածի 2-րդ կետի 6-րդ ենթակետի համաձայն՝ պրոբացիայի ծառայությունը իրականացնում է դատարանի կողմից նշանակված հաշտարարություն:
      «Պրոբացիայի մասին» օրենքի 29-րդ հոդվածի 2-րդ մասի համաձայն՝ հաշտարարությունը դատական քննության փուլում դատարանի կողմից նշանակված, իսկ ազատազրկման հետ չկապված պատիժների կատարման կամ հետպատժյա փուլում պրոբացիայի ծառայության ղեկավարի կողմից սեփական նախաձեռնությամբ կամ կողմի միջնորդությամբ նշանակված բանակցությունների իրականացումն է, որն ուղղված է պրոբացիայի շահառուին և տուժողին (տուժողի իրավահաջորդին) հաշտեցնելուն:
     Վերոգրյալ հոդվածից բխում է, որ պրոբացիայի ծառայությունը իրականացնում է ոչ միայն դատարանի կողմից նշանակված հաշտարարություն, այլև կարող է ազատազրկման հետ չկապված պատիժների կատարման կամ հետպատժյա փուլում պրոբացիայի ծառայության ղեկավարի կողմից սեփական նախաձեռնությամբ կամ կողմի միջնորդությամբ նշանակված հաշտարարություն իրականացնել:
     Հետևաբար՝ անհրաժեշտ է Նախագծով պրոբացիայի ծառայության լիազորությունների մեջ ավելացնել նաև պրոբացիայի ծառայության ղեկավարի կողմից սեփական նախաձեռնությամբ կամ կողմի միջնորդությամբ նշանակված հաշտարարության իրականացումը:
	Ընդունվել է, կատարվել է վերախմբագրում:


	3. Նախագծի Հավելվածի 52-րդ կետի համաձայն՝ պատիժը ծառայության վայրում կատարելու անհնարինության դեպքում՝ զինվորական կոմիսարիատը կամ այլընտրանքային ծառայության վայրի վարչակազմն անհապաղ, բայց ոչ ուշ քան 3 աշխատանքային օրվա ընթացքում վերադարձնում է անձնական գործը՝ նշելով պատժի կատարման անհնարինության պատճառները։
     Քրեակատարողական օրենսգրքի 32-րդ հոդվածի 5-րդ մասի համաձայն՝ դատապարտյալի կողմից զինվորական կամ այլընտրանքային ծառայության անցնելու դեպքում պրոբացիայի ծառայությունը զինվորական կոմիսարիատ կամ դատապարտյալի ծառայության վայր է ուղարկում անձնական գործը` ծառայության ընթացքում տվյալ պատժի կատարումը շարունակելու նպատակով: Պատիժը ծառայության վայրում կատարելու անհնարինության դեպքում զինվորական կոմիսարիատը վերադարձնում է անձնական գործը՝ նշելով պատժի կատարման անհնարինության պատճառները։ 
     Վերոգրյալ հոդվածից բխում է, որ պատիժը ծառայության վայրում կատարելու անհնարինության դեպքում զինվորական կոմիսարիատն է վերադարձնում անձնական գործը, մինչդեռ՝ Նախագծի Հավելվածի 52-րդ կետի համաձայն՝ պատիժը ծառայության վայրում կատարելու անհնարինության դեպքում զինվորական կոմիսարիատը կամ այլընտրանքային ծառայության վայրի վարչակազմն է վերադարձնում անձնական գործը:
      Հաշվի առնելով վերոգրյալը՝ Նախագծի Հավելվածի 52-րդ կետով նախատեսված կարգավորումը անհրաժեշտ է համապատասխանեցնել Քրեակատարողական օրենսգրքի 32-րդ հոդվածի 5-րդ մասին՝ անձնական գործը վերադարձնելու հնարավարությունը վերապահելով միայն զինվորական կոմիսարիատին:
	Ընդունվել է,
կատարվել է համապատասխան փոփոխություն:



	Նախագծի Հավելվածի 93-րդ կետի համաձայն՝ իրավաբանական անձի հարկադիր լուծարման նպատակով Հայաստանի Հանրապետության կառավարություն սահմանված կարգով ստեղծվում է լուծարման հանձնաժողով, որը սահմանում է լուծարման կարգն ու ժամկետները:
     Քրեակատարողական օրենսգրքի 129-րդ հոդվածի 4-րդ մասի համաձայն՝ պրոբացիայի ծառայությունը Հայաստանի Հանրապետության կառավարության սահմանած կարգով նշանակում է լուծարման հանձնաժողով (լուծարող) և սահմանում է լուծարման կարգն ու ժամկետները:
     Այսպիսով՝ Նախագծի Հավելվածի 93-րդ կետով նախատեսված կարգավորման համաձայն՝ լուծարման կարգն ու ժամկետները սահմանվում են լուծարման հանձնաժողովի կողմից, մինչդեռ՝ Քրեակատարողական օրենսգրքից բխում է, որ լուծարման կարգն ու պայմանները սահմանվում են Պրոբացիայի ծառայության կողմից:
Հաշվի առնելով վերոգրյալը՝ Նախագծով նախատեսվող կարգավորումը անհրաժեշտ է համապատասխանեցնել Քրեակատարողական օրենսգրքին:
	Ընդունվել է,
կատարվել է համապատասխան փոփոխություն:


	Նախագծի Հավելվածի 143-րդ կետի համաձայն՝ եթե նախազգուշացում հայտարարվելուց հետո, պրոբացիայի շահառուն շարունակում է խուսափել երեխայի դաստիարակությունից և խնամքից, կամ օրենսդրությամբ սահմանված կարգով հրաժարվում է երեխայից, կամ ստորաբաժանման պահանջով երկու անգամ անընդմեջ անհարգելի պատճառով չի ներկայանում ստորաբաժանում, ապա ստորաբաժանումը դրա մասին կազմում է արձանագրություն և պատժի կրման հետաձգումը վերացնելու և դատական ակտով կիրառված պատիժը կատարելու մասին միջնորդություն է ներկայացնում դատարան:
[bookmark: _Hlk123077669]     «Պրոբացիայի մասին» օրենքի 27-րդ հոդվածի 6-րդ մասի համաձայն՝ եթե նախազգուշացում հայտարարվելուց հետո պրոբացիայի շահառուն շարունակում է խուսափել երեխային խնամելուց և դաստիարակելուց կամ ընդհատում է հղիությունն առանց դրա ընդհատման համար օրենքով սահմանված բժշկական ցուցումների կամ հրաժարվում է երեխայից կամ նրան հանձնում է մանկատուն, ապա պրոբացիայի ծառայության համապատասխան ստորաբաժանումն այդ մասին կազմում է արձանագրություն և պատժի կրման հետաձգումը վերացնելու և դատական ակտով կիրառված պատիժը կատարելու մասին միջնորդություն է ներկայացնում դատարան: Միջնորդությանը կցվում են պատժի կրման հետաձգման մասին դատական ակտի պատճենը, երեխայի դաստիարակությունից և խնամքից խուսափելը հիմնավորող փաստաթղթերը, աշխատանքի և բնակության վայրերից բնութագրերը կամ դրանց պատճենները:
      Վերոգրյալ հոդվածով նախատեսված են այն դեպքերը, որոնց պարագայում պրոբացիայի ծառայության համապատասխան ստորաբաժանումը կազմում է արձանագրություն և պատժի կրման հետաձգումը վերացնելու և դատական ակտով կիրառված պատիժը կատարելու մասին միջնորդություն է ներկայացնում դատարան: 
Հաշվի առնելով այն հանգամանքը, որ ՀՀ Սահմանադրության 5-րդ հոդվածի 2-րդ մասի համաձայն՝ օրենքները պետք է համապատասխանեն սահմանադրական օրենքներին, ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին՝ անհրաժեշտ է Նախագծով նախատեսված կարգավորումը համապատասխանեցնել «Պրոբացիայի մասին» օրենքին:
	Ընդունվել է,
կատարվել է համապատասխան փոփոխություն:



	Նախագծի Հավելվածի 152-րդ կետի համաձայն՝ էլեկտրոնային հսկողության կիրառման ժամանակ օգտագործվում է էլեկտրոնային հսկողության միջոցների երկու տեսակ՝ գլոբալ տեղորոշման համակարգով (GPS) աշխատող և ռադիոալիքային սարքավորումներ:
[bookmark: _Hlk123077827]     «Պրոբացիայի մասին» օրենքի 43-րդ հոդվածի 1-ին մասի համաձայն՝ էլեկտրոնային հսկողությունն իրականացվում է Գլոբալ տեղորոշման համակարգով (GPS) աշխատող կամ ռադիոալիքային, կենսաչափական, արբանյակային կամ այլ տեխնիկական սարքերի և էլեկտրոնային ծրագրերի կիրառմամբ, որոնք հնարավորություն են տալիս պարզել պրոբացիայի շահառուի գտնվելու վայրը, տեղաշարժը, վարքագիծը և դատական ակտով սահմանված սահմանափակումների պահպանումը:
     Վերը նշված հոդվածից բխում է, որ էլեկտրոնային հսկողության կիրառման ժամանակ օգտագործվում են ոչ միայն ռադիոալիքային, այլև կենսաչափական, արբանյակային կամ այլ տեխնիկական սարքեր և էլեկտրոնային ծրագրեր, որոնք ևս անհրաժեշտ է ներառել Նախագծում:
	Ընդունվել է, 
կատարվել է համապատասխան փոփոխություն:


	Նախագծի Հավելվածի 156-րդ կետի համաձայն՝ տնային կալանք կիրառելու մասին դատական ակտը ստանալուց հետո պրոբացիայի ծառայողն անհապաղ, բայց ոչ ուշ քան 2 աշխատանքային օրվա ընթացքում կապ է հաստատում տնային կալանքի ձևով խափանման միջոց նշանակված անձի հետ ճշտում է տնային կալանք կրելու համար սահմանված վայրը և այցելում նշված վայրը։
     Նախագծի Հավելվածի 174-րդ կետի համաձայն՝ վարչական հսկողություն խափանման միջոցը կիրառելու մասին դատական ակտը ստանալու օրը պրոբացիայի ծառայողն անհապաղ կապ է հաստատում այն անձի հետ, ում նկատմամբ նշանակվել է վարչական հսկողություն խափանման միջոց, հայտնում է 2 օրվա ընթացքում Պրոբացիայի ծառայություն ներկայանալու վերաբերյալ:
    «Պրոբացիայի մասին» օրենքի 13-րդ հոդվածի 1-ին մասի համաձայն՝ տնային կալանք կամ վարչական հսկողություն կիրառելու մասին դատական ակտն ստանալուց հետո պրոբացիայի ծառայողն անհապաղ, բայց ոչ ուշ, քան երեք աշխատանքային օրվա ընթացքում գրանցում է պրոբացիայի շահառուին և նրան հսկողության ընդունելու մասին տեղյակ պահում քրեական վարույթն իրականացնող մարմնին:
     Վերոգրյալից բխում է, որ պրոբացիայի ծառայողի համար օրենսդիրը պրոբացիայի շահառուին գրանցելու համար նախատեսել է ոչ ուշ քան երեք աշխատանքային օր՝ հետևաբար Նախագծի համապատասխան հոդվածներում ևս անհրաժեշտ է 2 օրը փոխարինել 3 աշխատանքային օրով:
	Ընդունվել է, կատարվել են համապատասխան փոփոխություններ: 
 


	   Նախագծի Հավելվածի 177-րդ կետի համաձայն՝ պրոբացիայի ծառայողը պրոբացիայի շահառուին հաշվառման վերցնելուց հետո 3 օրյա ժամկետում դատական ակտը կայացրած դատարանին և վարույթն իրականացնող մարմնին հայտնում է անձին հսկողության ընդունելու մասին:
     «Պրոբացիայի մասին» օրենքի 13-րդ հոդվածի 2-րդ մասի համաձայն՝ տնային կալանք կամ վարչական հսկողություն կիրառելու մասին դատական ակտն ստանալուց հետո պրոբացիայի ծառայողն անհապաղ, բայց ոչ ուշ, քան երեք աշխատանքային օրվա ընթացքում գրանցում է պրոբացիայի շահառուին և նրան հսկողության ընդունելու մասին տեղյակ պահում քրեական վարույթն իրականացնող մարմնին:
[bookmark: _Hlk123078108]     Հիմք ընդունելով վերոգրյալ հոդվածը, ըստ որի՝ պրոբացիայի շահառուին գրանցելու ոչ ուշ, քան երեք աշխատանքային օր է նախատեսված՝ անհրաժեշտ է Նախագծով նախատեսվող 3 օրյա ժամկետը ևս փոխարինել անհապաղ, բայց ոչ ուշ, քան երեք աշխատանքային օրով:
	Ընդունվել է,
կատարվել է համապատասխան փոփոխություն: 



	   Նախագծի Հավելվածի 208-րդ կետի համաձայն՝ վերասոցիալականացման միջոցառումների իրականացման փուլը ներառում է պրոբացիայի շահառուի հիմնական, միջնակարգ, նախնական մասնագիտական (արհեստագործական), միջին մասնագիտական և բարձրագույն (հեռակա) կրթությունը կազմակերպելու կամ շարունակելու ուղղությամբ իրականացվող աշխատանքներին աջակցումը և այլն:
    Առաջարկում ենք վերասոցիալականացման միջոցառումների իրականացման փուլի մեջ ներառել նաև տարրական կրթությունը կազմակերպելու կամ շարունակելու ուղղությամբ իրականացվող աշխատանքներին աջակցումը՝ հաշվի առնելով այն, որ «Հանրակրթության մասին» օրենքով հիմնական և միջնակարգ կրթությունից բացի նախատեսվում է նաև տարրական կրթությունը:
	Չի ընդունվել, քանի որ տարրական կրթության մասին չկա համապատասխան նշում ո՛չ Քրեակատարողական օրենքգրքում, ո՛չ «Պրոբացիայի մասին» օրենքում:

	13. ՀՀ փաստաբանների պալատ
	26.12.2022թ.

	
	N 01/01/1456-2022

	Դիտողություններ և առաջարկություններ չկան:

	Ընդունվել է ի գիտություն





	14. Վարչապետի աշխատակազմի պետաիրավական վարչություն
	17.03.2023թ.

	
	N 02/10.36/9295-2023


	1. Կանոնակարգի 5-րդ կետով սահմանվում է, որ պրոբացիայի շահառուի անձնական գործը կազմվում է էլեկտրոնային եղանակով, իսկ դրա անհնարինության դեպքում թղթային եղանակով։ Մինչդեռ, պարզ չէ, թե ինչ է իրենից ենթադրում նշված անհնարինությունը, մասնավորապես, գործնականում որ դեպքերը կարող են գնահատվել որպես պրոբացիայի շահառուի անձնական գործի էլեկտրոնային եղանակով կազմման անհնարինություն։ 

	 Պրոբացիայի ծառայությունում շահառուի անձնական գործը վարվում է e-probatin էլեկտրոնային ծրագրով, որին հասանելիությունը մարզային մարմիններում և նստավայրերում ապահովվում է ինտերնետային կապի միջոցով, մինչդեռ գործնականում լինում են դեպքեր, երբ մարզային մարմիններում կամ առանձին նստավայրերում իներնետային կապը տեխնիկական պատճառներով դառնում է անհասանելի: Այդ կապակցությամբ անհրաժեշտ է նկատի ունենալ, որ Պրոբացիայի ծառայողը «Պրոբացիայի մասին» օրենքով սահմանված հստակ ժամկետներում պարտավոր է կազմել անձնական գործ, հաշվառման վերցնել շահառուին և օրենքով նախատեսված բազմաթիվ այլ գործառույթներ իրականացնել, ինչն անհնարին է դառնում ինտերնետային կապի բացակայության պայմաններում: Անհրաժեշտ է նկատի ունենալ, որ թղթային անձնական գործն առաջին իսկ հնարավորության դեպքում պարտադիր մուտքագրվում է e-probatin էլեկտրոնային ծրագիր և հետագայում վարվում է ելեկտրոնային եղանակով:
Միաժամանակ կանոնակարգի 5-րդ կետում կատարվել է լրացում հետևյալ բովանդակությամբ.
Անհնարինության պատճառները վերանալուց հետո անձնական գործը մուտքագրվում է էլեկտրոնային ծրագիիր և վարվում է էլեկտրոնային եղանակով::


	2. Կանոնակարգի 43-րդ կետով սահմանվում է, որ պրոբացիայի համապատասխան շահառուին, ի թիվս այլնի, կարող են առաջարկվել այլ բնույթի աշխատանքներ, որոնք ուղղված են պրոբացիայի շահառուի մասնագիտական հմտությունների կամ ունակությունների զարգացմանը և սոցիալական ներառման ապահովմանը։ 
Նախ, հարկ է նկատել, որ ՀՀ քրեական օրենսգրքի համաձայն՝ հանրային աշխատանքները դատապարտյալի կողմից հանրության համար օգտակար աշխատանքների կատարումն է: Այնինչ, ընդգծված աշխատանքները, մեր գնահատմամբ, չեն կարող որակվել որպես հանրության համար օգտակար աշխատանքներ։
Ավելին, ՀՀ քրեակատարողական օրենսգրքով, Կառավարությունը լիազորված է սահմանելու հանրային աշխատանքների ցանկը, մինչդեռ նշված ընդհանրական «այլ բնույթի» աշխատանքների սահմանումը, ըստ բնորոշման, աշխատանքների ցանկ չէ: 
Բացի այդ, ՀՀ քրեակատարողական օրենսգրքի 29-րդ և 30-րդ հոդվածներից հետևում է, որ հանրային աշխատանքները կարող են իրականացվել կազմակերպություններում կամ մարմիններում, սակայն Կանոնակարգի 5-րդ գլխում, որով սահմանվում են Պրոբացիայի ծառայության գործառույթները հանրային աշխատանքների ձևով պատիժը կատարելիս, ընդհանուր առմամբ խոսվում է միայն կազմակերպություններում հանրային աշխատանքներ իրականացնելու մասին։ 
	Ընդունվել է, դրույթը հանվել է Կանոնակարգի նախագծից:
Ինչ վերաբերում է միայն կազմակերպություններում հանրային աշխատանքներ իրականացնելուն, ապա անհրաժեշտ է նկատի ունենալ, որ Կանոնակարգի նախագծի 38 կետում սահմանվում է, որ. 
Հանրային աշխատանքների ձևով պատժի կատարումն ապահովելու նպատակով ստորաբաժանումը հանրային աշխատանքների կատարման վայրերը որոշելու նպատակով համագործակցում է պետական մարմինների, առևտրային և ոչ առևտրային կազմակերպությունների, հիմնարկների, տեղական ինքնակառավարման մարմինների հետ, որոնց հետ կնքվում են համապատասխան պայմանագրեր:
Իսկ 39-րդ կետում և այլ կետերում բոլոր մարմինները չթվարկելու նպատակով օգտագործվում է (կազմակերպությունները) հասկացությունը: Միաժամանակ նախագծում հստակեցման նպատակով կազմակերպությունները բառից հետո լրացվել է և մարմինները բառը:

	3. Կանոնակարգի 78-րդ կետով նախատեսվում է, որ այն դեպքում, երբ դատարանն իրավաբանական անձին թույլատրել է տուգանքը մաս առ մաս վճարել կամ տուգանքի վճարման համար սահմանվել է մինչև 3 տարի ժամկետ, ապա կազմվում է նաև վերահսկողության պլան: Մինչդեռ, նշված ժամկետից զատ ՀՀ քրեական օրենսգրքով նախատեսված է տուգանքը նշանակելուց հետո իրավաբանական անձի նյութական վիճակի վատթարացման հետևանքով տուգանքի վճարման հնարավորությունից զրկված լինելու հիմքով տուգանքի վճարման համար սահմանված վերջնաժամկետը ևս առավելագույնը 3 տարով երկարաձգելու մեխանիզմ: Սակայն նշված դեպքի համար կարգավորումներ նախատեսված չեն, ինչը լրացուցիչ հիմնավորման կարիք ունի:

	Ընդունվել է, կատարվել է համապատասխան լրացում:

	4. Կանոնակարգի 83-րդ և 84-րդ կետերով Պրոբացիայի ծառայության և իրավաբանական անձանց պետական գրանցում իրականացնող մարմնի համար համապատասխանաբար նախատեսվում են իրավաբանական անձի վերաբերյալ տեղեկություն պահանջելու իրավունք և որոշակի ժամկետում և կարգով տեղեկությունը տրամադրելու պարտականություն: 
Նախ, հարկ է նկատել Պրոբացիայի ծառայության ներքին կանոնակարգը, ըստ էության, այդ ծառայության գործունեության իրացման ընթացակարգերը սահմանող կարգավորումներ պետք է պարունակի: Այս տեսանկյունից, մեր գնահատմամբ, իրավաբանական անձանց պետական գրանցում իրականացնող մարմնի համար կարգավորումների նախատեսումը դուրս է կանոնակարգի կարգավորման առարկայից: 
Բացի այդ, «Իրավաբանական անձանց պետական գրանցման իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքով ամրագրված է, որ այդ օրենքն է կարգավորում պետական միասնական գրանցամատյանում պահպանվող տեղեկատվության ծավալը և տեղեկատվության տրամադրման պայմաններն ու կարգը՝ զուգահեռաբար, վերաբերելի դրույթներով ամրագրելով տեղեկությունների տրամադրման առնչվող կարգավորումները:
Համանման խնդիր առկա է նաև այլ մարմինների մասով նույնաբովանդակ կարգավորումներ նախատեսող դրույթներում (օրինակ՝ Կանոնակարգի 86-րդ,                         110-րդ կետեր):

	Ընդունվել է, կետերը հանվել են.

	5. Էլեկտրոնային հսկողության միջոցի կիրառման պայմանների խախտման վերաբերյալ կարգավորումներում նախատեսվող «կապի հաստատման անհնարինության դեպքերը» մասնավորեցվում են հետևյալ կերպով՝ խախտում թույլ տված անձի հեռախոսազանգերին չպատասխանելը և վերջինիս կողմից չհիմնավորված պարզաբանումներ տալը։ 
Հարկ է նկատել, որ «չհիմնավորված պարզաբանումներ» զգալիորեն լայն ու գնահատողական ձևակերպումը խնդրահարույց է իրավական որոշակիության սահմանադրական սկզբունքի տեսանկյունից։

	Ընդունվել է, կատարվել է համապատասխան փոփոխություն:

	6. Նախագծում տեղ են գտել վերաբերելի օրենքների կարգավորումներից որոշակիորեն շեղվող դրույթներ: 
Մասնավորապես, Կանոնակարգի 48-րդ կետով սահմանվում է, որ Պրոբացիայի ծառայությունը եզրափակիչ դատական ակտը ստանալուց հետո դրա պատճենն անհապաղ, բայց ոչ ուշ քան 3 աշխատանքային օրվա ընթացքում ուղարկում է պրոբացիայի շահառուի աշխատավայրի վարչակազմ։ Հարկ է նկատել, սակայն, որ                        ՀՀ քրեակատարողական օրենսգրքի 32-րդ հոդվածով սահմանվում է Պրոբացիայի ծառայության կողմից դատական ակտն ստանալուց հետո դրա պատճենի՝ պրոբացիայի շահառուի աշխատավայրի վարչակազմ ուղարկումն անհապաղ։ 
 Կանոնակարգի 105-րդ կետով նախատեսվում են պրոբացիայի ծառայողի անելիքները՝ մասնավորապես, օգտագործելով «... անհապաղ, բայց ոչ ուշ, քան 2 աշխատանքային օրվա ընթացքում...» ձևակերպումը: Մինչդեռ, Քրեակատարողական օրենսգրքով համապատասխան գործողությունները կատարելու համար պրոբացիայի ծառայողի համար սահմանված է անհապաղ, բայց ոչ ուշ, քան 3 աշխատանքային օրյա ժամկետ:
[bookmark: _GoBack]Միաժամանակ, Կանոնակարգի մեկ այլ՝ 125-րդ կետով սահմանվում է, որ պրոբացիայի ծառայողը տեղեկացնում է «... պրոբացիայի շահառուի այն առողջության առաջնային պահպանման ծառայություններ մատուցող բժշկական հաստատությանը, որտեղ գրանցված է պրոբացիայի շահառուն»: Մինչդեռ, «Պրոբացիայի մասին» ՀՀ օրենքով սահմանվում է, որ այդ դեպքում պրոբացիայի ծառայողը տեղեկացնում է պրոբացիայի շահառուի բնակության վայրի բժշկական օգնություն և սպասարկում իրականացնող հաստատությանը:

	

Ընդունվել է, կատարվել է համապատասխան փոփխություն.







Ընդունվել է, կատարվել է համապատասխան փոփխություն.





Ընդունվել է, կատարվել են համապատասխան փոփոխություններ: 

	14. Վարչապետի աշխատակազմի իրավաբանական վարչություն
	17.03.2023թ.

	
	N 02/10.36/9295-2023


	1.  Նախագծում առկա են մի շարք թերի ընթացակարգային կարգավորումներ, մասնավորապես.
ա. Հավելվածի 1-ին կետի համաձայն՝ ՀՀ արդարադատության նախարարության պրոբացիայի ծառայության ներքին կանոնակարգը, ի թիվս այլի, նախատեսում է խորհրդատվական զեկույցի տրամադրման կարգն ու պայմանները: Մինչդեռ, նախագծի հետագա կարգավորումներում բացակայում են նշված հարցի հետ կապված դրույթներ: Ավելին, «Պրոբացիայի ծառայության մասին» ՀՀ օրենքի 23-րդ հոդվածով, արդեն իսկ, նախատեսված են պատիժը կրելուց պայմանական վաղաժամկետ ազատելու, պատիժն ավելի մեղմ պատժով փոխարինելու վերաբերյալ պրոբացիայի ծառայության կողմից զեկույցներ տրամադրելու կարգն ու պայմանները: 
	

Ընդունվել է, կատարվել է համապատասխան փոփոխություն:










	բ. Հավելվածի 112-րդ կետի համաձայն՝ որոշակի վայրեր այցելելու արգելքն իրականացվում է էլեկտրոնային հսկողության միջոցների կիրառմամբ: Մինչդեռ, նախագծում բացակայում են նշված ընթացակարգի ապահովմանն ուղղված մանրամասն կարգավորումներ: 
	Ընդունվել է, կատարվել է համապատասխան փոփոխություն:


	գ. Հավելվածի հոգեբանական օգնություն ստանալու պարտականությունը կատարելու կարգը սահմանող 15-րդ բաժնի կարգավորումներից պարզ չէ, թե ինչպես և ինչ հանգամանքների հաշվառմամբ յուրաքանչյուր դեպքում պետք է որոշվի հոգեբանական օգնություն ցույց տվող կառույցը:
	Հոգեբանական օգնություն ցույց տվող կառույցների հետ կապված իրավահարաբերությունները կարգավորող ՀՀ կառավարության որոշման նախագիծը Վարչապետի աշխատակազմ է ներկայացվել առանձին փաթեթով:
Նախագծով առաջարկվում է կառույցների ընտրությունը կատարել Գնումների մասին օրենքով սահմանված կարգով:

	դ.  Հավելվածի 193-րդ կետի համաձայն՝ պրոբացիայի շահառուի կողմից ոգելից խմիչքների (ալկոհոլի), թմրամիջոցների, հոգեմետ (հոգեներգործուն), խիստ ներգործող կամ թունավոր նյութերի օգտագործման վերաբերյալ հիմնավոր կասկածի առկայության դեպքում պրոբացիայի ծառայողն ընդունում է պատճառաբանված որոշում պրոբացիայի շահառուի օրգանիզմում ոգելից խմիչքների (ալկոհոլի), թմրամիջոցների, հոգեմետ (հոգեներգործուն), խիստ ներգործող կամ թունավոր նյութերի առկայության վերաբերյալ հետազոտություն անցնելուց խուսափելը կամ հրաժարվելն առաջացնում է օրենքով սահմանված պատասխանատվություն: Այս առումով, հարկ է նկատի ունենալ, որ նախագծում բացահայտված չէ, թե ինչ պատասխանատվության մասին է խոսքը տվյալ դեպքում:
	Պատասխանատվությունը սահմանված է Վարչական իրավախախտումների վերաբերյալ օրենսգրքի 206.3-րդ հոդվածով.
Հոդված 206.3. ՊՐՈԲԱՑԻԱՅԻ ՇԱՀԱՌՈՒԻ ԿՈՂՄԻՑ ՊՐՈԲԱՑԻԱՅԻ ԾԱՌԱՅՈՂԻ ՈՐՈՇՄԱՆ ՀԻՄԱՆ ՎՐԱ ԻՐ ՕՐԳԱՆԻԶՄՈՒՄ ՈԳԵԼԻՑ ԽՄԻՉՔՆԵՐԻ (ԱԼԿՈՀՈԼԻ), ԹՄՐԱՄԻՋՈՑՆԵՐԻ, ՀՈԳԵՄԵՏ (ՀՈԳԵՆԵՐԳՈՐԾՈՒՆ), ԽԻՍՏ ՆԵՐԳՈՐԾՈՂ ԿԱՄ ԹՈՒՆԱՎՈՐ ՆՅՈՒԹԵՐԻ ԱՌԿԱՅՈՒԹՅԱՆ ՎԵՐԱԲԵՐՅԱԼ ՀԵՏԱԶՈՏՈՒԹՅՈՒՆ ԱՆՑՆԵԼՈՒՑ ԽՈՒՍԱՓԵԼԸ ԿԱՄ ՀՐԱԺԱՐՎԵԼԸ



